
45 VJETORI I THEMELIMIT TË KORPUSIT TË PAQËS 

           Vullnetarët e Korpusit të Paqës organizojnë ngjarje dhe kremtime në të gjithë Maqedoninë 
 

 

 
Në vitin 1960, gjatë fushatës zgjedhore presidenciale, senatori i atëhershëm John F. Kennedy mbajti një fjalim frymëzues 
para studentëve të Universitetit të Michigan‐it, ku zbuloi vizionin e tij për një lloj të ri të vullnetarizmit Amerikan dhe i 
sfidoi studentët që tʹi shërbejnë vendit të tyre duke jetuar dhe punuar jashtë vendit. Vizioni i tij i përmendur në këtë 
fjalim u bë bazë për krijimin e Korpusit të Paqes (Peace Corps) pas zgjedhjes së Xhon F. Kennedy prezident, ndërsa 

vullentarët e parë e filluan punën e tyre në vitin 1961.  që atëhere në 45 vitet e kaluara panumër jetë kanë qenë të prekura 
dhe të ndryshuara nga më shumë se 182,000 vullentarë që kanë shërbyer ne Korpusin e paqes. 

 

Më 1 mars të vitit 2006, Korpusi i Paqës do të kremtojë 45 vjetorin e ekzistimit. 
Në Maqedoni dhe në shtetet tjera ku vullnetarët e Korpusit të Paqës jetojnë dhe 
punojnë, si dhe në Shtetet e Bashkuara të Amerikës do të organizohen ngjarje dhe 
kremtime në nder të gjithë vullnetarëve të tanishëm dhe të mëparshëm, si dhe në nder 
të punës së mëtejshme të Korpusit të Paqës për të përhapur paqë dhe miqësi nëpër tërë 
botën.  

 1



Në vitin 1960, gjatë fushatës zgjedhore për Kryetar të SHBA‐ve, Senatori Xhon F. 
Kenedi mbajti një fjalim frymëzues në Univerzitetin e Michiganit, duke treguar  
vizionin e tij për një lloj të ri të vullnetarizmit amerikan  dhe sfidimin e studentëve  për 
t’i shërbyer shtetit të vet me atë që do të jetojnë dhe punojnë jashtë vendit të tyre.  
Vizioni i tij në atë fjalim u bë themel i Korpusit të Paqës duke ndjekur  kandidaturën e 
Kenedit si Kryetar,  ndërsa Vullnetarët e parë të Korpusit të Paqës filluan me punën e 
tyre në vitin 1961. Gjatë 45 viteve të kaluara, mbi 182,000 Vullnetarë të cilët shërbyen në 
Korpusin e Paqës ndikuan mbi shumë jetëra dhe i ndryshuan ato.  . 
 

Misioni i Korpusit të Paqes për të promovuar paqë dhe miqësi në botë përbëhet 
nga tre qëllime: 
 

1.  T’u mundësohet vullnetarëve të japin kontributin e tyre për zhvillimin e vendeve 
të interesuara, nëpërmjet të shkëmbimit të informatave dhe eksperiencave. 
 

2.  T’i ndihmojë popullit në vendet nikoqire më mirë ta kuptojnë  popullin amerikan 
  

3.  T’u ndihmojë Amerikanëve të njohin për së afërmi kombet nga shtetet tjera të 
botës. 

 
Korpusi i Paqës  në 3 vitet e fundit është me numër më të madh të vullnetarëve 

në shërbim. Përafërsisht 8,000 Vullnetarë shërbejnë në 77 shtete anembanë botës. 
 

Programi i Korpusit të Paqës në Republikën e Maqedonisë ka filluar në vitin 1996 
dhe në vitet e fundit vazhdimisht rritet. Momentalisht janë 63 vullnetarë të Korpusit të 
Paqës që shërbejnë në 35 bashki në Maqedoni. Vullnetarët punojnë në mësimin e gjuhës 
angleze, dhe asistojnë në organizatat jo‐qeveritare dhe lokale qeveritare në vendin tonë.  
 

Gjatë vitit të kaluar, 32 Vullnetarë të Korpusit të Paqës në Maqedoni kanë dhënë 
mësim në shkollat fillore dhe të mesme ndërsa 39 Vullnetarë kanë punuar në komuna, 
OJQ dhe parqe nacionale.  
 
Në bashkëpunim me kolegët e tyre, anëtarët e komunitetit, organizatat ndërkombëtare 
për ndihmë dhe donatorë të ndryshëm, Vullnetarët janë angazhuar në aktivitete të 
ndryshme dhe së bashku i festuan arritjet (sukseset) e  tyre.  Pjesë e  këtyre aktiviteteve  
janë:  
 
• Në shkolla dhe objekte tjera, vullnetarët punuan në ekipe me  bashkupunëtorët e vet  

dhe më shumë se 6,200 fëmijëve ua mësuan gjuhën angleze. Vullnetarët dhe kolegët 
e tyre lokal zhvilluan mësime interaktive si dhe  shfrytëzuan metoda të ndryshme 
për të përmirësuar leximin në gjuhën angleze, shkrimin dhe të folurin. 

Një nga  vullnetarët i cili punon në fshat thot, “Mendoj se këta fëmijë çdo herë do t’i 
kujtojnë orët që i patëm, dhe se sa interaktiv ishin ata. Më së shumti që desha ishte t’u 
tregoj se mësimi mund të jetë edhe shumë argëtues dhe se ata posedojnë  fuqinë që të 
mësojnë për veten e tyre. Në fund mendoj se edhe e arrita qëllimin, ose më mirë thënë së 
bashku e arrijtëm këtë.” 

 
• Vullnetarët zhvilluan edhe aktivitete jashtë shkollore, siç janë: klube për lexim,, 

klube të gjuhës angleze, grupe që ndihmojnë në mësim, programe të shoqërimit 
nëpërmjet shkruarjes së letrave, tekniken e shkrimit të biografive profesionale si dhe  
intervjuimin. Një nga vullnetarët së bashku me bashkpunëtorit e tij  formuan bejzbol 
ekipë e përbërë nga nxënësit lokal të cilët takoheshin mbas orarit shkollor për 
stërvitje. 

 
• Vullnetarët së bashku me bashkëpunëtorët e tyre çdo verë në komunitetet e tyre 

organizojnë dhe udhëheqin kampe verore për fëmijë dhe tinejxherë  me prejardhje të 
ndryshme etnike dhe kulturore nga Maqedonia. Këto kampe multietnike 
mundësojnë që të rinjtë me prejardhje multietnike të diskutojnë për problemet e 
përbashkëta, zgjedhjet e mundshme dhe njëkohsisht të argëtohen. Kampet të cilat u 
organizuan verën që kaloi përfshinin kampe të gjuhës angleze, kampe për edukim 
ekologjik dhe kampe vëzhguesish. 
 

Verën e kaluar, Vullnetarët e Korpusit të Paqës gjithashtu mbështeten Kampin 
GLOW (Girls Leading Our World‐Vajzat Udhëqëse të botës tonë), një përvojë e 
veçantë e projektuar për t’i ndihmuar vajzat dhe gratë e reja që të mësojnë aftësitë  
udhëheqëse, punën në ekip, përgjegjësitë qytetare dhe vullnetarizmin, dhe të nxisin 
vetvlerësimin. Në Maqedoni, 60 vajza kanë marr pjesë në Kampin GLOW,  të 
realizuar me ndihmën e këshilltarëve të rinj dhe 14 vullnetarëve të Korpusit të 
Paqës. Vajzat pjesëmarrëse vinin nga 13 bashkësi lokale të ndryshme dhe 
përfaqësonin etnititete të ndryshme si maqedone, shqiptare, turke dhe rome.   
 
Njëra nga pjesmarrëset gjatë sesionit të fundit të kampit GLOW tha: “Ishte eksperienca 
më e madhe që e kam pasur deri tani. Ishte rast ku pata mundësinë të shoqërohem me 
vajza tjera të moshës sime, ti kuptoj problemet e përbashkëta dhe ta njoh më mirë veten 
time. Ju  falënderoj shumë për këtë.” 

 
• Të gjithë vullnetarët kanë pasur rast të ndajnë eksperiencën amerikane me 

bashkpunëtorët e vet nga Maqedonia, me anëtarët e bashkësisë dhe me miqtë  
nëpërmejt të prezentimeve formale apo joformale, duke pirë kafe së bashku si dhe 
gjatë vizitave në shtepitë e njëri tjetrit. Gjithashtu vullnetarët ua kanë përcjellur 
eksperiencën e tyre nga Maqedonia familjeve të tyre në Amerikë, miqëve nëpërmjet 
letrave të dëguara, postës elektronike  dhe vizitave me çka mundësojnë që 
Amerikanët të kenë pasqyrë më të qartë  për Maqedoninë. 

Më 1 mars, Vullnetarët e Korpusit të Paqës do ta festojnë  ditëlindjen e Korpusit të 

Paqës në mënyrë tipike vendase  me çka do tu ofrojnë ëmbëlsira kolegëve të tyre në 
punë. Gjithashtu ngjarje të cilat kanë të bëjnë me shënimin e përvjetorit të Korpusit të 
Paqës do të vazhdojnë të organizohen gjatë tërë vitit. 
 

Siç  tha drejtori iKorpusit të Paqës, Gaddi Vasquez: “45 vjetori është mundësi t’i 
tregojmë Amerikës dhe botës se Korpusi i Paqës është në lëvizje dhe është vital  aq sa  
edhe në vitet e 60ta, dhe se përkushtimi i ynë ndaj paqës dhe miqësisë është po aq i 
rëndësishëm  sa edhe para 45 viteve.” 
 

Vullnetarë nga korpusi i paqes u ndihmon 
fëmijëve në përdorimin e kompjutorëve 

Kamp veror për tinejxherë në Maqedoni 

 
 

Për më shumë informata rreth programeve dhe aktiviteteve të Korpusit të Paqës në 
Maqedoni, ju lutemi kontaktoni zyrën e Korpusit të Paqës në Rr. Oslo 6, 1000 Shkup ose 
në telefonin 02/3090‐012. 

